
ABSTRAK

Kajian penyelidikan yang di kemukakan ini bertajuk Kajian Terminal 1 Seremban
Sebagai Pusat Transit Di Bandar Seremban. Kajian ini dibuat berdasarkan masalah-
masalah yang berlaku di Terminal 1 Seremban dan bagi memperbaiki keadaan
tersebut. Tujuan kajian ini di jalankan adalah untuk mengenalpasti keberkesanan fungsi
Terminal 1 Seremban sebagai pusat transit. Skop kajian melibatkan pengguna, peniaga,
pengusaha dan PBT.

Kaijian ini juga sedikit sebanyak membantu mempertingkatkan lagi tahap kemudahan
dan perkhidmatan ke arah yang lebih cekap dan sistematik selaras dengan
pembangunan yang semakin pesat di kawasan kajian. Dalam menjalankan kajian ini
beberapa kaedah telah digunakan iaitu soalselidik, temuramah dan juga pemerhatian ke
atas kawasan kajian. Daripada maklumat soalselidik maka penemuan kawasan kajian
akan di perolehi bagi mengetahui masalah yang wujud di kawasan kajian.

Dalam menjalankan kajian ini terdapat beberapa responden yang telah di soalselidik dan
ditemuramah bagi mendapatkan maklumat berkenaan dengan Terminal 1 Seremban
iaitu pengguna, peniaga , pihak pengurusan terminal dan PBT. Kesemua responden ini
adalah penting bagi mengetahui masalah yang berlaku di kawasan kajian.

Oleh yang demikian, kajian akan mengenalpasti beberapa masalah yang wujud di
terminal dan mengemukakan beberapa cadangan bagi mewujudkan terminal yang
selesa, selamat dan terancang. Beberapa cadangan telah dikemukakan seperti
menambah kemudahan, elemen lanskap dan sebagainya bagi meningkatkan imej
Terminal 1 Seremban.

BAB 1

PENDAHULUAN.

11  Pengenalan.

Perkembangan sistem perhubungan di negara ini telah bermula semenjak zaman
penjajah lagi. Pada ketika itu, penjajah telah menggunakan sistem perhubungan seperti
keretapi untuk membawa hasil bumi. Dengan wujudnya perhubungan dapat
mempengaruhi perkembangan sesebuah bandar dengan wujudnya pelbagai aktiviti
ekonomi dan perdagangan.

Perkembangan dan kemajuan yang dicapai dalam bidang pengangkutan telah
menyebabkan wujudnya terminal bas yang berfungsi sebagai penghubung orang ramai
dari satu tempat ke tempat lain bagi menjalankan pelbagai aktiviti seperti ke tempat
kerja, rekreasi dan sebagainya sama ada yang tinggal di kota atau desa.

Kawasan kajian ialah Terminal 1 Seremban. la terletak di bandar Seremban dan
mengalami pelbagai masalah akibat daripada pertambahan penduduk menyebabkan
kemudahan dan perkhidmatan yang sediakan tidak mencukupi.

Oleh yang demikian, semua pihak seharusnya bersama-sama mengembleng tenaga
dan usaha bagi memastikan segala kemudahan yang di sediakan adalah mencukupi
dan selesa serta perkhidmatan yang diberikan adalah memuaskan.



